                                                  ՀԻՄՆԱՎՈՐՈՒՄ
««ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2025 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ՎԵՐԱԲԱՇԽՈՒՄ, ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2024 ԹՎԱԿԱՆԻ ԴԵԿՏԵՄԲԵՐԻ 27-Ի N 2060-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ»  ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ

1. Անհրաժեշտությունը
[bookmark: _Hlk135330335]ՀՀ կառավարության «Հայաստանի Հանրապետության 2025 թվականի պետական բյուջեի մասին» Հայաստանի Հանրապետության օրենքում վերաբաշխում, փոփոխություններ և լրացումներ,  Հայաստանի Հանրապետության կառավարության 2024 թվականի դեկտեմբերի 27-ի N 2060-Ն որոշման մեջ փոփոխություններ ու լրացումներ կատարելու» որոշման նախագծի ընդունումը պայամանավորված է ՀՀ մարզերում առաջնահերթ լուծում պահանջող անհետաձգելի ծրագրերի իրականացումն  ապահովելու անհրաժեշտությամբ: 

1. Ընթացիկ իրավիճակը և իրավական ակտի ընդունման անհրաժեշտությունը
[bookmark: _Hlk197439143]Նախագծով առաջարկվում է 1212 ծրագրի 32001 «ՀՀ մարզերում առաջնահերթ լուծում պահանջող անհետաձգելի ծրագրերի իրականացում» միջոցառման ՀՀ կառավարության տողից վերաբաշխել ընդհանուր 1,542,356․5 հազար դրամ, որից՝ ՀՀ Արմավիրի մարզպետի աշխատակազմին` 287,987.1 հազար դրամ, ՀՀ Լոռու մարզպետի աշխատակազմին` 697,281.4 հազար դրամ, ՀՀ Կոտայքի մարզպետի աշխատակազմին՝ 100,000․0 հազար դրամ, ՀՀ Շիրակի մարզպետի աշխատակազմին հատկացնել՝ 1,048․0 հազար դրամ, ՀՀ Սյունիքի մարզպետի աշխատակազմին` 129,927.1 հազար դրամ, ՀՀ Վայոց ձորի մարզպետի աշխատակազմին՝ 3,166.4 հազար դրամ և ՀՀ Տավուշի մարզպետի աշխատակազմին հատկացնել 322,946․5 հազար դրամ։
ՀՀ կառավարության որոշման նախագծով՝ առաջարկվում է նաև ՀՀ Արարատի մարզպետի աշխատակազմին հատկացնել 26,141.8 հազար դրամ 2025 թվականի ՀՀ պետական բյուջեով ՀՀ տարածքային կառավարման և ենթակառուցվածքների նախարարության 1004 «Ոռոգման համակարգի առողջացում» ծրագրի 31002 «Ոռոգման համակարգերի հիմնանորոգում» միջոցառումից։ Հարկ է նշել, որ նվազեցվող 26,141.8 հազար դրամը հանդիսանում է գնման արդյունքում առաջացած տնտեսում, հետևաբար նաև միջոցառման արդյունքային ցուցանիշներում փոփոխություն կատարելու անհրաժեշտությունը բացակայում է։
Ընդհանուր գումարի չափը կազմում է 1,568,498.3 հազար դրամ։
 	Այսպիսով ՀՀ Արարատի մարզպետի աշխատակազմին նախագծով առաջարկվում է հատկացնել 26,141.8 հազար դրամ՝ Արարատ համայնքի Զանգակատան ջրամբարի ոռոգման ցանցի մոտ 1 կմ երկարությամբ ջրատարի կառուցման աշխատանքների իրականացման նպատակով: Ընդ որում «Գնումների մասին» օրենքի 15-րդ հոդվածի 6-րդ մասի դրույթներով «Զանգակատան ջրամբարի ոռոգման ցանցի մոտ 1 կմ երկարությամբ ջրատարի կառուցման աշխատանքների» ձեռքբերման համար իրականացվել է գնման գործընթաց, որի արդյունքում 18.04.2025 թվականին «Պրոստրոյ»  ՍՊԸ և «Արմեն-շին»  ՍՊԸ կոնսորցիում հետ կնքվել է կապալային աշխատանքների (N ՀՀԱՄ-ՀԲՄԱՇՁԲ-2025/3) պայմանագիր 25,777․0 հազ․դրամ արժեքով, «Տեխ Քոնթրոլ» ՍՊԸ և «Ջինջ» ՍՊԸ կոնսորցիում հետ 07.04.2025 թվականին կնքվել է որակի տեխնիկական հսկողության աշխատանքների (ՀՀԱՄ-ՀԲՄԽԾՁԲ-2025/1) պայմանագիր 198․0 հազ․ դրամ ՀՀ դրամ արժեքով, իսկ այդ աշխատանքների հեղինակային հսկողության գումարը կկազմի 166․8 հազ․ դրամ:
Նշենք, որ Արարատ համայնքի Զանգակատուն-Պարույր  Սևակ  ոռոգման  ջրագծի  կառուցման աշխատանքների իրականացման համար ՀՀ կառավարության 02.05.2024թ. N 648-Ն որոշմամբ ՀՀ Արարատի մարզպետի աշխատակազմին է հատկացվել 23,887.9 հազար դրամ և իրականացված աշխատանքներն ավարտվել են։ Նախագծով նախատեսվող գումարի հատկացումը ըստ էության հանդիսանում է նշված ծրագրի շարունակությունը։
ՀՀ Արմավիրի մարզպետի աշխատակազմին առաջարկվում է հատկացնել  287,987.1 հազ. ՀՀ դրամ՝  Փարաքար  համայնքի Փարաքար բնակավայրի Արևելյան նորակառույց թաղամասով անցնող անձրևատար կոլեկտորի վերակառուցման աշխատանքների  իրականացման նպատակով։ Հարկ է նշել նաև, որ 2025 թվականի մարտի 21-ին Արմավիրի մարզպետի աշխատակազմը կազմակերպել է ՀՀ ԱՄ-ԲՄԱՇՁԲ-25/01 ծածկագրով ՀՀ Արմավիրի մարզի Փարաքար համայնքի Փարաքար բնակավայրի Արևելյան նորակառույց թաղամասում անցնող անձրևատար կոլեկտորի  վերակառուցման աշխատանքների կատարման համար բաց մրցույթ, որի արդյուքներով կնքվել է պայմանագիր։ Միաժամանակ տեղեկացնում ենք նաև, որ վերը նշված աշխատանքների հեղինակային հսկողության արժեքը կազմում է 2,488․1 հազ․ դրամ, իսկ տեխնիկական հսկողության արժեքը կազմում է 499․0 հազ․ դրամ, որոնց մասով գնման մրցույթի հայտարարման գործընթացը սկսված է։ Միաժամանակ հայտնում ենք, որ ՀՀ ԱՄ-ԲՄԱՇՁԲ-25/01 ծածկագրով  մրցույթը հայտարարվել է առանց ֆինանսական միջոցների, իսկ անձրևատար կոլեկտորի  վերակառուցման աշխատանքների կատարումը առավել քան հրատապ է։
[bookmark: _Hlk198817383]ՀՀ Լոռու մարզպետի աշխատակազմին առաջարկվում է հատկացնել 697,281.4 հազար դրամ ընդ որում՝ 263,175․0 հազ․ դրամը  նախատեսված է Տաշիր համայնքի թվով 6 կամուրջների հիմնանորոգման և Տաշիր քաղաքի Գետափնյա 8 շենքի հիմքի վերանորոգման և մայթի վերականգնման համար, 300,000․0 հազ․դրամը՝ Ալավերդի քաղաքի Թումանյան փողոցի քանդված հենապատերի կառուցման, ճանապարհի ասֆալտապատման, կապիտալ վերանորոգման, մայթերի կառուցման, վերականգնման, ճանապարհի կահավորման՝ գծանշումներ, ճանապարհային նշանների տեղադրման, ճաղաշարերի տեղադրման աշխատանքների իրականացման համար, 50,880․0 հազ․դրամը՝ Ալավերդի համայնքի ճանապարհների և բակային հատվածների ասֆալտապատման, կապիտալ վերանորոգման և խաղահրապարակների կառուցման աշխատանքների /Թումանյան փողոցի թիվ 5 և թիվ 6 շենքերի  բակային տարածք/ համար, 78,826․8 հազ․դրամը՝ Ալավերդի քաղաքի Սանահին թաղամասի ջրամատակարարման արտաքին ջրատար համակարգի վերակառուցման աշխատանքների իրականացման համար, 4,399․6 հազ․ դրամը՝ ՀՀ Լոռու մարզի կրթահամալիրներ տանող ճանապարհների միջին նորոգման և հիմնանորոգման աշխատանքների նախագծանախահաշվային փաստաթղթերի ձեռքբերման և նախագծանախահաշվային փաստաթղթերի պարզ փորձաքննության համար (ՀՀ վարչապետի գլխավորությամբ 2025 թվականի մայիսի 5-ին կայացած խորհրդակցության համար Վ/58-2025 արձանագրության 5-րդ կետի 5․4․ենթակետով (միջոցներ ձեռնարկել կառուցվող կրթահամալիրները միմյանց կապող ճանապարհների նորոգման և կառուցվող (նորոգվող) ճանապարհների գծանշման ապահովման ուղղությամբ) տրված հանձնարարականի կատարում)։ Նշենք նաև, որ դեպի Ստեփանավանի թիվ 3 հմ/դ տանող ճանապարհը նախնական նախատեսվում է հիմնանորոգել, իսկ դեպի Հագվիի հմ/դ տանող ճանապարհում նախատեսվում է միջին նորոգման աշխատանքներ իրականացնել, հետևաբար Հագվիի հմ/դ տանող ճանապարհի դեպքում աշխատանքները կիրականացվեն թերությունների վերացման ակտով` ապահովելով ՀՀ օրենսդրությամբ սահմանված ընթացակարգերը: Հարկ է նշել նաև, որ մարզում հրատապ լուծում պահանջող վերոնշյալ խնդիրները 2024 թվականի մայիսի 25-26 ընկած ժամանակահատվածում գետի վարարման հետևանքներ են։ Նշված աշխատանքների իրականացմամբ կապահովվի նաև ՀՀ վարչապետի մոտ 2024 թվականի հունիսի 8-ին կայացած խորհրդակցության N Վ/64-2024 արձանագրության 3.2.2.1 կետով տրված հանձնարարականի կատարումը (գերատեսչությունների կողմից կազմել և ներկայացնել աղետի գոտում առաջնահերթ անելիքների ցանկ՝ ըստ համայնքներում առկա խնդիրներ և նախանշել դրանց լուծման ժամկետները), որում ընդգրկվել են նաև Ալավերդի քաղաքի Թումանյան փողոցի քանդված հենապատերի կառուցման, ճանապարհի ասֆալտապատման, կապիտալ վերանորոգման, մայթերի կառուցման, վերականգնման, ճանապարհի կահավորման՝ գծանշումներ, ճանապարհային նշանների տեղադրման, ճաղաշարերի տեղադրման, Ալավերդի համայնքի ճանապարհների և բակային հատվածների ասֆալտապատման, կապիտալ վերանորոգման և խաղահրապարակների կառուցման աշխատանքների /Թումանյան փողոցի թիվ 5 և թիվ 6 շենքերի  բակային տարածք/, Ալավերդի քաղաքի Սանահին թաղամասի ջրամատակարարման արտաքին ջրատար համակարգի վերակառուցման աշխատանքները։
Նշենք նաև, որ նշյալ աշխատանքների նախագծանախահաշվային փաստաթղթերի պատրաստման նպատակով ՀՀ կառավարության 26.09.2024թ. N 1539-Ն որոշմամբ ՀՀ Լոռու մարզպետի աշխատակազմին է հատկացվել համապատասխան գումարներ (շուրջ 13 մլն. ՀՀ դրամ)։
ՀՀ Կոտայքի մարզպետի աշխատակազմին առաջարկվում է հատկացնել 100,000․0 հազար դրամ՝ Պտղնի բնակավայրի մանկապարտեզի հիմնանորոգման աշխատանքների շուրջ 70% աշխատանքների կատարման։ Միաժամանակ տեղեկացնում ենք, որ սույն մանկապարտեզը ընդգրկված է ՀՀ կառավարության 2024 թվականի հոկտեմբերի 3-ի թիվ 1581-Ն որոշման՝ «մինչև 2026 թվականը կառուցվող, հիմնանորոգվող կամ վերակառուցվող 500 մանկապարտեզ և նախակրթարան» ծրագրում։
ՀՀ Շիրակի մարզպետի աշխատակազմին առաջարկվում է հատկացնել 1,048․0 հազար դրամ` ՀՀ կառավարության 2025 թվականի մարտի 6-ի «Հայաստանի Հանրապետության Շիրակի մարզի Աշոցք համայնքի Բավրա բնակավայրի 2-րդ փողոցի № 6 հասցեի հողամասի նկատմամբ հանրության գերակա շահ ճանաչելու մասին» № 244-Ն որոշման 4-րդ կետի պահանջից ելնելով՝ գերակա հանրային շահ ճանաչված (արգելադրված) հողամասի հետ կապված պարտավորությունները մարելու նպատակով: Սեփականատիրոջը որպես փոխհատուցում՝ սույն թվականի հունիսի 6-ին ՀՀ Շիրակի մարզպետի աշխատակազմը 1039 ծրագրի 11001 «ՀՀ Շիրակի մարզպետի աշխատակազմի կողմից տարածքային պետական կառավարման ապահովում» միջոցառման շրջանակներում 1,048.0 հազար դրամ գումար է փոխանցել Հարկադիր կատարումն ապահովող ծառայության դեպոզիտ հաշվին։ Նշված գումարի վերականգնումով կապահովվի մարզպետարանի բնականոն աշխատանքային ընթացքը։  
[bookmark: _Hlk198819124]ՀՀ Սյունիքի մարզպետի աշխատակազմին առաջարկվում է հատկացնել 129,927․1 հազար դրամ, որից՝ 30,600․0 հազ.դրամ՝ Մեղրի քաղաքի Ադելյան 5 հասցեում գտնվող մանկապարտեզի շրջակա տարածքի դրենաժային համակարգի կառուցման աշխատանքների կատարման նպատակով, ընդ որում կառուցման աշխատանքների կատարման համար արդեն իսկ կնքվել է պայամանգիր (թիվ ՀՀՍՄԱ-ԳՀԱՇՁԲ-2025/01պայմանագիր), տեխնիկական հսկողություն համար՝ 642․0 հազ.դրամ  արժեքով (թիվ ՀՀՍՄԱ-ՄԱԾՁԲ-2025/13 պայմանգիր), հեղինակային հսկողություն համար՝ 192․6 հազ.դրամ արժեքով (թիվ ՀՀՍՄԱ-ՄԱԾՁԲ-2025/13 պայմանագիր):
Նշենք նաև, որ նշյալ աշխատանքների իրականացումը պայմանավորված է ՀՀ վարչապետի համապատասխան հանձնարարակնների կատարման անհրաժեշտությամբ (ՀՀ վարչապետի մոտ 2023 թվականի օգոստոսի 17-ին կայացած խորհրդակցության N Վ/161-2023 արձանագրության 3.2.17 կետ (քննարկել Մեղրի համայնքի հիմնանորոգված մանկապարտեզի շենքի հետ կապված խնդիրների առաջացման պատճառները և դրանց լուծման հնարավորությունը)):
[bookmark: _Hlk198819218][bookmark: _Hlk198819266]Հիմք ընդունելով 01․04․2025 թվականի ֆինանսատնտեսական նախարարական կոմիտեի նիստի 12-րդ հարցի քննարկման արդյունքները (թիվ ԿԱ/97-2025 արձանագրություն) ՀՀ Սյունիքի մարզպետի աշխատակազմի կողմից հանրության գերակա շահ ճանաչված «Սյունիքի մարզ, Կապան համայնք, Կապան ք․, Թումանյան 11 մարզահամալիր» հասցեում գտնվող անշարժ գույքի  շուկայական գնահատման աշխատանքները իրականացնելու նպատակով հայտարարվել է մրցույթ 950․0 հազար դրամ արժեքով, որի աշխատանքների կատարման համար կնքվել է պայմանագիր (թիվ ՀՀՍՄԱ-ԳՀԾՁԲ-2025/05)։ 
[bookmark: _Hlk198825217]ՀՀ կառավարության 27.06.2024թ. N 993-Ն և 15.11.2024թ. N 1806-Ն որոշումներով Սյունիքի մարզպետի աշխատակազմին հատկացվել է 243,539․7 հազ․դրամ՝ Սիսիան համայնքի տաս բազմաբնակարան բնակելի շենքերի տանիքների  վերանորոգման համար։ Ծրագիրն ավարտին հասցնելու նպատակով՝  Սիսիան համայնքի հինգ  բազմաբնակարան բնակելի շենքերի (Որոտան 4, Որոտան 6, Որոտան 8, Հ. Ազոյան 6 և Շաղատ բնակավայր) տանիքների  վերանորոգման աշխատանքների ձեռքբերման, տեխնիկական հսկողության և հեղինակային հսկողության ծառայությունների մատուցման նպատակով առաջարկվում է հատկացնել՝ 97,542․5 հազ․դրամ։ 
[bookmark: _Hlk198819433]ՀՀ Վայոց ձորի մարզպետի աշխատակազմին առաջարկվում է հատկացնել 3,166․4 հազար դրամ՝ «Եղեգնաձորի մշակույթի կենտրոն» ՊՈԱԿ-ի պահպանման ծախսերն ապահովելու նպատակով։
ՀՀ Տավուշի մարզպետի աշխատակազմին առաջարկվում է հատկացնել 322,946․5 հազար դրամ, որից՝ 104,747․8 հազ.դրամը՝ Իջևան համայնքի Սարիգյուղ բնակավայրի խմելու ջրի համակարգի կառուցման համար, 76,901․6 հազ.դրամը՝ Իջևան համայնքի Կիրանց բնակավայրի խմելու ջրի համակարգի կառուցման համար, 141,297․1 հազ.դրամը՝ Իջևան համայնքի Կիրանց բնակավայրի ոռոգման համակարգի կառուցման համար։ Նշենք նաև, որ նշյալ աշխատանքների նախագծանախահաշվային փաստաթղթերի պատրաստման նպատակով ՀՀ կառավարության 26.09.2024թ. N 1539-Ն որոշմամբ ՀՀ Տավուշի մարզպետի աշխատակազմին է հատկացվել համապատասխան գումարներ (շուրջ 33.9 մլն. ՀՀ դրամ)։
1. Ակնկալվող արդյունքը
[bookmark: _Hlk175567989]Նախագծի ընդունմամբ կապահովվի ՀՀ Արարատի, Արմավիրի, Լոռու, Կոտայքի, Շիրակի, Սյունիքի, Տավուշի և Վայոց ձորի մարզերում առաջնահերթ լուծում պահանջող, անհետաձգելի (հրատապ) համարվող ծրագրերի իրականացումը:	
             4․Նախագծի մշակման գործընթացում ներգրաված ինստիտուտները և անձինք.
Նախագիծը մշակվել է ՀՀ տարածքային կառավարման և ենթակառուցվածքների նախարարության կողմից: 
5․ Տեղեկատվություն լրացուցիչ ֆինանսական միջոցների անհրաժեշտության և պետական բյուջեի եկամուտներում և ծախսերում սպասվելիք փոփոխությունների մասին.
 
Որոշման նախագծի ընդունմամբ Հայաստանի Հանրապետության պետական բյուջեի եկամուտների ու ծախսերի լրացուցիչ նվազեցում չի առաջացնում: 


6. Նախագծի ընդունման առնչությամբ ընդունվելիք այլ իրավական ակտերի նախագծերը կամ դրանց ընդունման անհրաժեշտության բացակայության մասին

Որոշման նախագծի ընդունմամբ այլ իրավական ակտերում փոփոխություններ և/կամ լրացումներ կատարելու անհրաժեշտություն չկա:

7. Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ

Որոշման նախագիծը բխում է Կառավարության 2021-2026թթ. ծրագրի 6․6 կետով սահմանված Տարածքային կառավարման և տեղական ինքնակառավարման դրույթներից: 



